
AURKEZPENA



InteRed garapenerako GKE bat da, Institucion Teresiana erakundeak sustatuta-
koa, eta lanean dihardu 1992az geroztik gizarte-hezkuntzazko prozesuen bidez,
giza eskubideetan eta generoan oinarritutako ikuspegi batekin, bidegabekeriak
eragiten dituen egungo errealitate sozioekonomikoa eraldatzen eta pobreziaren,
berdintasun ezaren eta bazterketaren aurka borrokatzen laguntzeko xedez.

Egungo errealitatea eraldatzeko nahi horrek bultzatzen gaitu herrialde gehie-
netako hezkuntza-sistemetan nagusi den begiradaz bestelako pedagogia-eredu
bat bilatzera. Sistema horien xedea izaten da herritarrak lan-merkatuan sartzeko
prestatzea, eta produktibitatea eta errendimendua areagotzea, sistema kapitalis-
ta heteropatriarkalaren mesedetan. Gure begiradak, beraz, hezkuntza-eredu ho-
riek ez bezalako beste aukera bat eskaini nahi du, pertsonak eta natura hezkun-
tzaren ardatz bihurtuko dituen eredu bat. Horrela, merkatuei lehentasuna kendu,
eta bizitzaren iraunkortasuna eta gizateriaren eta justizia sozialaren aurrerapena
hartu nahi ditu oinarri.

InteRedeko kideok uste dugu ikuspegi berri hori taldean eraiki behar dela,
era askotako ikusmoldez osatu dadin, justizia eta berdintasuna lortzen lagun-
tzeko. Gainera, gure ikuspegia herritartasun globalean oinarritzea nahi dugu,
Atlantikoaren bi aldeetako begiradak batuz, eta genero-ikuspegi garbia izatea.
Horri horrela, lan kolektibo hau sortu dugu: Zaintzen Pedagogia. Eraikitzeko
ekarpenak. Lanaren xede nagusia da zaintzen Pedagogia posible bat eraikitzen
lagunduko diguten zenbait elementu biltzea, hainbat ahotsetatik eta ikuspegi-
tatik, egungo hezkuntza-sistemetako begirada gailenaz bestelako proposamen
bideragarri bat sortzeko bidean.

Zaintzen Pedagogiaren bidez, nagusi den garapen-eredua zalantzan jarriko
duen hezkidetza-eredu bat eraiki nahi dugu, genero-berdintasunari lehentasuna
emango dion guztiz bestelako eredu bat.

Zaintzen Pedagogia aipatzen dugu, zaintzak pluralean eta minuskulaz aipatuz,
herritarren ekintzak nabarmendu nahi ditugulako; hau da, bizitzari eusteko eta
gizartearen iraunkortasunaren alde gauzatzen diren jarduera guztiak. Honako
hauek dira jarduera horiek, besteak beste: sabelean haztea, erditzea, haztea,
elikatzea, janaria prestatzea, garbitzea, jostea, sendatzea, ura lortzea, ibiltzen
erakustea, artatzea, entzutea, etxeko aurrekontua kudeatzea, kontsolatzea,
irakastea, pertsona gaixoei eta mendekotasun-egoeran daudenei laguntzea,

heriotzarako bidean laguntzea, etab. Lan horiek guztiak emakumeek egin izan
dituzte nagusiki.

Gure ekarpenean, ikuspegi feminista gehitzen zaio ikuspegi anbientalistari. Gure
begirada elikatzen duten iturriak dira, beste batzuen artean, ekofeminismoa, eko-
nomia feminista, kulturartekotasuna, giza eskubideetan oinarritutako ikuspegia,
gaztelaniazko “cUidadania” kontzeptua (“zaintzen gizarte” gisa azal genezake)
edo herritarren arteko zaintza eta Ongi Bizitzea.

Curriculum edukiak, metodologia eta irakaskuntza- eta ikaskuntza-prozesuak
berregituratzea ekarriko duen hezkuntza-proposamen baten aldeko apustua
egiten dugu, zaintza oinarrizko printzipio bihurtze aldera. Eskola-testuinguruko
beste eragile batzuek ikaskuntza-prozesu horietan parte hartzea ere ekarriko
du, hala nola komunitateak. Elkarrizketarako eta elkartrukerako espazioak ireki
behar dira, hezitzaileek beren jardunbideak eta egiteko moduak berrazter ditza-
ten noizbehinka, dagokien testuingurura eta ikasleen beharretara egokitzeko
etengabe.

Azken batean, heteropatriarkatua deseraikitzen duten begiradak bildu ditugu
lan honetan, bizitza erabaki pertsonalen eta sozialen ardatz bihurtzen dutenak,
bai eta merkatuen eta kapital-metaketaren gainetik bizitzaren iraunkortasunari
(zaintzak) bidea ematen dioten ekintza zehatzak ere. Esku artean duzun material
hau Zaintzen Pedagogia. Eraikitzeko ikuspegiak lan zabalaren bertsio erabiler-
raza eta pedagogikoa da. Nahi izanez bero, lotura honetan aurkituko duzu lan
luzea: www.intered.org/pedagogiadeloscuidados.

Gainera, Latinoamerikako hiru hezkuntza-jarduera eta Euskal Autonomia
Erkidegoko lau aurkituko dituzu, esperientzia gehitzen dutenak, ez inguru-
men-iraunkortasunaren esparruan soilik, baita pertsonen arteko bizikidetzaren
eta haien barnekotasunaren esparruan ere, dugun planeta bakar honetan bizi
diren izaki bizidun guztien zaintza sustatze aldera, gizakiak izan ala ez.

Material honetan Zaintzen Pedagogia zer den ulertzen lagunduko dizuten jar-
raibideak topatuko dituzulakoan gaude, eta horiek gauzatzeko gonbitea egiten
dizugu, Lurra planeta osoko bizitzaren mesedetan.



METODOLOGIA



Dokumentu hau 2016-2018 urteetan gauzatutako ikaskuntza-prozesu kolektibo
baten emaitza da, Atlantikoaren bi aldeetako pertsona hauen parte-hartzea-
ri esker sortu dena: Guillermo Aguado (InteRed Espainia), Luz Elena Patarroyo
(Kolonbia) Mertxe Larrafaga (Euskadi), Iratxe Palacin Garay (InteRed Euskal
Herria), Rosa Maria Mujica (Peru), Victor Quilagueo (Guatemala), Laura Modonato
(Euskadi) eta Deimy Ventura (InteRed Guatemala), eta

Prozesu honetako lehen urratsa izan da lantalde bat eratzea aipatutako erakun-
deekin eta pertsona adituekin, lan honen oinarri diren eduki teorikoak identifi-
katzeko eta lantzeko elkarren artean.

Eduki teorikoak lantzeaz gainera, zaintzen Pedagogiaren postulatu teorikoe-
kin eta praktikoekin bat datozen zazpi hezkuntza-esperientzia ezagutu nahi
izan ditugu lehen eskutik. Aurkezpenean esan dugun eran, horietako hiru
Latinoamerikakoak dira, eta, beste lauak, Euskal Autonomia Erkidegokoak.

Latinoamerikako honako esperientzia hauek aztertu ditugu:

¢ Bogota (Kolonbia): JUPI Mugimendua - Gazteak Berdintasunaren Alde. La
Toscana lkastetxea- Lisboa.

¢ Quetzal Hiria (Guatemala): Bizitza Komunitateak. EPRODEPeko hazkunde
pertsonaleko tailerren esperientziak.

e Cusco (Peru): Quispicanchi-ko landa eskolak

Euskal Autonomia Erkidegoan bildutako hezkuntza-esperientzien bidez, auto-
nomia-erkidegoan gauzatzen ari diren zenbait ikuspegi pedagogiko berritzaile
ezagutu nahi izan ditugu, zaintzen Pedagogia osatzen duten gaietako eta me-
todologietako batzuk lantzen dituztenak: genero-berdintasuna, kontsumo iraun-
korra eta eskolako edukien eta espazioen berregituraketa.

Horretarako, elkarrizketak egin genizkien honako pertsona hauei:

* Ondarroako Zaldupe Eskola Publikoko (Bizkaia) zuzendariari eta ikasketabu-
ruari, Ana Alvarez; hezkidetzaren alorrean duten esperientziaren berri eman
ziguten.

¢ Markinako Eskola Publikoko (Bizkaia) jangelako autogestio-programaren ar-
duradunari, Zurifie Egia Olano, kontsumo iraunkorra sustatzen duen hezkun-
tza-esperientzia den heinean.

e Arrasateko Arizmendi lkastolako (Gipuzkoa) Pedagogia Zuzendariari, Amaia
Antero Intxausti; haien “konfiantzaren pedagogia” pedagogia-ereduaren
postulatu teorikoen berri eman zigun.

e Gasteizko Ramdn Bajo Eskola Publikoko (Araba) Haur Hezkuntzako eta
Lehen Hezkuntzako irakasleari, Carmen Mufoz Regueras; ikastetxe horreta-
ko berregituraketa arkitektonikoaren prozesua azaldu zigun, ikasleen behar-
rei erantzuten dien hezkuntza sustatzeko gauzatu dena.



Zaintzen Pedagogia.
Premidaz gauzatu
beharreko
hezkuntza-ikuspegia

Guillermo Aguado de la Obra

InteRedeko Progama arloko Hezkuntza lerroaren parte da.

Zaintzen Pedagogia hezkidetza-proposamen alternatiboa da, bizitzaren

iraunkortasuna lortzea xede duena. Kontzeptu politikoa ere bada, modu ko-

lektiboan identifikatzen eta eraikitzen delako, eta zalantzan jartzen duelako

nagusi den eredua, bizitzari lehentasuna ematen baitio, kapitala metatzeko

prozesuen gainetik. Honako ikuspegi hauek elikatzen dute proposamena:

ekofeminismoak (ekologismoa eta feminismoa batzen ditu), giza eskubideek,

munduko herritartasunak eta kulturartekotasunak.

Eraldatzeko xedea duenez, zaintzen Pedagogiak hezkuntza-prozesuak ber-

rantolatzea dakar, honako printzipio hauetan oinarrituta:

Bizitza gure hezkuntza-jardueren ardatz bihurtzea, eta gure banakako
erabakiak eta erabaki kolektiboak bizitzaren zaintzara bideratzea (zen-
tzu guztietan), bizitza kaltetzen edo suntsitzen duten gauzetara bideratu
beharrean.

Zaintzen antolaketa soziala (kapitalista eta heteropatriarkala) aztertzea
eta salatzea, bizitzari eusteko lanen ardura emakumeen gain utzi baitu
(zaintzak feminizatzea).

Gure gizarteetan zaintzen krisialdia bizi dugula aitortzea, pertsonek
eta naturak behar dituzten zaintzak jasotzen dituztela bermatzeko, eta
esplotazio-baldintzetan gauzatzen diren zaintza-kate globalak salatzea.

“Zaintza-zorrak” aitortzea. Kontzeptu feminista da hori; aztertzen du zer
erlazio dagoen pertsonek beren beharrak asetzeko jasotzen dituzten
denboraren, afektuaren eta energiaren eta beste gizaki batzuen bizitzak
aurrera egiten duela bermatzeko ematen dituztenen artean.

Lehentasunak aldatzea, bizitza bihurtzeko ardatz; horrek sistema iraul-
tzea dakar, hura errotik aldatzeko.

Eredu “ego-zentrikoa” gainditzea eredu “eko-zentriko” bat lortzeko.



HEZKiDETZ : J eN

AKO o ‘L

PRopos = = — PiAL LA 2f

ALTERNALA;EBNA %/ \LA? oDV KR o =
2.' jiZ/ REN .
JASANGARR\TASUNA
e

0 £ Ko FEMINISMOA
/ () £SKVBIEAK
© HERRITARTASUN GLOBALA

o kv LTURARTEKOTASVNA

Z A INTZ EN B |KUSTUNTIA B \0 g

PEDAGOG‘A = e
A} S SRl /W/\ =
oy f% ey ﬁw/ﬂmﬁ%@iﬂx
M KONTZIENTZIA HARTV @ﬁ (,LO\;ALM‘ Gi2ARTE
ANTOLAKETA

M ERALPATV

ZER
PRoPOSATZEN [ AITORTY da SALATY ZAINT Z EN
pu? M KAPITALiSMo HETEROPATRIARKALAR KRITIKA W
M GAIND|TU ﬂl ALDATY e Q ‘m;@

MODELO mt‘ =) MQDELO @ ﬁ.,@,:ﬁ‘.

= G ) 9 o W o q

¥ e E Co @ T ¢

ZENTRIiKoA €W fr<=@ Z ENTRIKoRA "&;‘;ﬂ F

PrraTret

n



Efika, herritartasuna
eta giza eskubideak,
zaintzen Pedagogiarako
ekarpenak

Luz Elena Patarroyo Lépez
Ikerketa Zentrua eta Herri Hezkuntza.

Bakearen aldeko Programa-CINEP/PPP-en parte da (Kolonbia).

Zaintzak dira ongizate publikoa eta bizitzaren iraunkortasuna lortzen lagun-
tzen duten jarduera sozialak eta banakakoak. Zaintzek garrantzi handia ema-
ten diote elkarrekiko mendekotasunari, erantzukizunkidetasunari eta gizakien
zaurgarritasunari. Zaintza ez bidezkoei buruz hitz egiten dugunean esan nahi
dugu erantzukizunak ez daudela modu orekatuan banatuta estatuen, mer-
katuen eta etxeen artean, bizitzari bidea ematen dioten lanen multzoari da-
gokionez, eta, horren ondorioz, lan horien gaineko ardura emakumeen gain
uzten dela.

Beste alde batetik, herritartasunak pertsona guztiek dituzten eskubideei eta
betebeharrei egiten die erreferentzia, inolako bereizkeriarik gabe, eta publi-
koa dena zaintzeko eta eraikitzeko nahi eta parte-hartze aktibo kontziente
bat gauzatzeari. Tradizionalki, emakumeak bakarrik arduratu izan dira familia
zaintzeaz, eta horrek beren bizi-proiekturako denbora eta erabakitzeko as-
katasuna mugatu die; funtsean, haien eskubideak osoki gauzatzeko aukera
mugatu da, giza bizitzari eusten laguntzen duen lan horren ikusezintasunaren
ondorioz. lldo horretatik, gaztelaniazko “cUidadania” kontzeptua sortu da -
zaintzaren gizarte gisa azal genezake -, zaintza-lanak guztiaren ardatz bihur-
tzen dituena, eta pertsona guztiak zaurgarriak garela, elkarren beharra dugula
eta zaintzaren ardura hartu behar dugula aitortzen duena. Zaintzaren gizarte
hori benetan garatzeko, honako hauek egin behar dira:

¢ Merkatuak deszentralizatzea, kapitalaren eta bizitzaren arteko gatazka
agerian uzteko eta ezkutuko zaintzak identifikatzeko.

¢ |deia kontsumistak eta materialistak apurtzea.

¢ Gizakiak beren buruarekin aski direla dioen kontzeptua baztertzea, eta
gizakiok zaurgarriak garela eta elkar behar dugula aitortzea.

Esandakoaren haritik, zaintzen Pedagogia gauzatzeko, besteak zaintzeko jar-
duerak gauzatzen hasi behar dugu oso gazte garenetik, zaintzeko gaitasunak
areagotzeko eta pertsonen garapen morala areagotzea lortzeko. Zaintzen
Pedagogiaren xedea da pertsonen garapen osoa lortzea, nortasunaren osota-
suna lantzeko. Beste helburu bat da pertsonen, herrien eta kulturen arteko
elkartasuna lortzea. Baita ere, beren autonomia gainerakoen autonomiaren
arabera adierazten duten pertsonaz osatutako muturreko demokrazia batera
iristea. Eta, azkenik, helburu nagusietako bat da historikoki emakumeen gain
utzi izan diren eginkizun sozialak berdintasunez banatzea.

Ekonomia feminista
bizitzari eusteko
eta bizitza kudeatzeko

Mertxe Larranaga
Euskal Herriko Unibertsitatearen irakaslea (UPV/EHU).

T D

Testu osoa hemen
www.intered.org/pedagogiadeloscuidados

Ekonomia feminista diziplina XX. mendearen bigarren erditik aurrera sor-
tu zen, mendebaldeko ikerlarien lanari esker. Ekonomiatik eta feminismotik
elikatzen da, eta diziplina anitzekoa da, beste diziplina batzuekin batera lan
egiten baitu, hala nola soziologiarekin, politikarekin eta antropologiarekin.
Hona hemen haren ekarpen garrantzitsuenetako batzuk: i) lanaren ikuspegi
ekonomiko hutsa zalantzan jartzea, eta etxeko lanei, zaintza lanei eta lan bo-
luntarioei balioa ematea; ii) zaintza-lanen alorreko esplotazioa ikusaraztea eta
salatzea, eta horiek ekonomia formalean ezinbestekoak direla agerian uztea,
fluxu ekonomikoak doitzen dituzten heinean; iii) sektore publikoak, komunita-
teak, enpresek eta ekonomia sozial eta solidarioko elkarteek zaintza-lanetan
bete beharreko zereginak ikusaraztea.

Ekonomia feministaren esparruan landu den gogoeta nagusietako batek ho-
nako hau aztertzen du: zer erantzun publiko eman zaien zaintza-lanei emaku-
meek lanaldi osoko zaintzaile-paperak alde batera utzi dituztenean pixkanaka
lan-merkatuan sartzeko. lldo horretatik, herrialde batzuetan erantzun publiko
bat eman da, eta areagotu egin da zaintza-zerbitzua (iparraldeko zenbait he-
rrialdetan adibidez); baina, beste batzuetan, ez da erantzun publikorik eman,
eta horrek ondorio larriak eragin ditu emakumeengan: lanaldi partzialeko
lanpostuak hartzen dituzte, lanaldi bikoitza edo hirukoitza gauzatu behar iza-
ten dute, eta, beste batzuetan, beste emakume batzuk kontratatu behar iza-
ten dituzte zaintza-lanetarako.

lkuspegi horretatik, ekonomia feministak beste borroka-ildo batzuk hasi, eta
honako hauek salatu ditu: zaintzen kate globalak, gizonek lan horien gaineko
ardurarik ez hartzea, eta emakumeek beren funtsezko eskubideak gauzatzea
baldintzatzen duten beste zenbait gai, besteak beste, lan-segregazioa, berti-
kala (adibidez, “kristalezko sabaia” deritzonaren bidez) eta horizontala (ema-
kumeak lanpostu feminizatuetan pilatzea), eta soldata-desberdintasuna.

Kritika horien aurrean, diziplina honek bizitzari eusten dioten jarduerei balioa
emango dien eredu sozial berri bat aldarrikatzen du. Gainera, hezkuntzaren
aldeko apustua egiten du, bizi-aukerak hobetzeko eta pertsonen potentzial-
tasunak lantzeko ezinbesteko bitartekoa den heinean.

Errealitatea aztertzeko ikuspegi ekologista eta feminista batzen dituen pentsa-
mendu - korronte eta mugimendu sozial bat da ekofeminismoa. Pertsonok
gure artean eta naturarekin ditugun harreman-motak errotik eraldatzea du
xede, eta, zapalketa-moduen ordez, lankidetza, elkarrekikotasuna eta elkarri
laguntzea sustatzea. Historikoki, emakume ekologisten, bakezaleen eta femi-
nisten mugimenduek ordezkatu izan dute; adibidez, Indiako Chipko mugimen-
duak, Argentinako Maiatzeko Plazako Amek eta Nekazaritza Bideak.

Ezin da korronte ekofeminista bakar bat aipatu, egileak bezainbat baitaude.
Honako hauek nabarmenduko ditugu: a) ekofeminismo esentzialista edo kla-
sikoa: tekno-zientziak emakumeen gorputzetan eta osasunean dituen era-
ginak salatzen ditu; b) hegoaldeko ekofeminismoa edo espiritualista: giza-
kien eta natura osoaren arteko banaketa gainditzeko beharra aldarrikatzen
du, gizartearen eta naturaren arteko ikuspegi holistiko baterako bidean; c)
Latinoamerikako ekofeminismo espiritualista: justizia soziala ekojustiziarekin
batera gauzatu behar dela dio; d) ekofeminismo konstruktibista: haren arabe-
ra, natura menderatzeko eta emakumeak menderatzeko logikak antzeko iriz-
pideetan oinarritzen dira.

InteRedeko kideok bat gatoz ekofeminista konstruktibistekin, natura eta ema-
kumeak menderatzeko logiken arteko alderaketarekin. Mederatzearen kultura
hori Modernitatean sortu zen, garai historiko hartan zabaldu baitzen aurre-
rapenaren kontzeptua mugarik gabeko hazkunde ez iraunkorrarekin lotuta.
Bizitzako geruza guztiak “pentsamolde duala” delakoaren inguruan anto-
latzen diren une honetan, gizartea aurkako pareetan banatzen da (“femeni-

o

noa” “maskulinoa” dikotomia), eta genero-rolen eraikuntza soziala sendotzen.
Sistema kapitalista heteropatriarkalak genero-rolen banaketa hori baliatu du

irauteko, lanaren sexukako banaketaren bidez.

Egoera horren aurrean, zaintzen Pedagogiak bat egiten du ekofeminismoa-
rekin zaintzen eta ingurumenaren krisialdiaren salaketan, eta azpimarratzen
dugu elkarren mendeko garela eta naturaren mendeko garela ez aitortzeare-
kin lotuta daudela horiek. Halaber, zaintzen Pedagogiak bizitzari eustera bide-
ratutako hezkuntza-sistema baten aldeko apustua egiten du.

Oongi Bizitzea eta
zaintzen Pedagogia

Victor Quilaqueo G.
Sozialismoarako Politika Publikoen
Zentruaren parte da (Guatemala).

T D
= Testu osoa hemen

www.intered.org/pedagogiadeloscuidados

18

Ongi Bizitzearen kontzeptua Latinoamerikan sortu zen, herrialde andetarre-
tako komunitate indigenen eta nekazarien mundu-ikuskeratik; munduko kri-
sialdiaren aurrean beste aukera batzuk sortze aldera, ekoizpen- eta kontsu-
mo-prozesu berriak aldarrikatzen ditu. Kritika egiten dio sistema kapitalistari
eta merkatuaren mesedetan baliabide naturalez jabetzea ahalbidetu duten
prozesu guztiei, eta horrek guztiak planetaren iraunkortasunerako arrisku la-
rriak dakartzala salatzen du.

Esan daiteke Ongi Bizitzearen kontzeptua mundu-ikuskera andetarraren adie-
razpena dela, munduko eredu ekonomikoarekiko beste alternatiba batzuk
proposatzen dituzten kulturarteko kontzeptu filosofikoekin eta politikoekin
lotutakoa. Honako elementu hauek osatzen dute proposamena: i) kolektibi-
tatea, pertsona bat defendatzea pertsona guztiak defendatzea dela ulertzen
duelako; ii) beste etika bat eraikitzea, gizatiarragoak eta iraunkorragoak diren
beste balio batzuk aitortzeko eta birfinkatzeko; iii) jakintzak deskolonizatzea;
eta, azkenik, iv) elkarrizketarako zaletasuna.

Ongi Bizitzea eta zaintzen Pedagogia elkarri lotuta daudela erakusten du-
ten elementu ugari daude; izan ere, kapitalaren eta bizitzaren arteko gatazka
agerian uzten eta salatzen dute biek, bizitza bihurtzen dute ardatz, guztion
konpromiso etikoa den heinean, kulturarteko elkarrizketa sustatzen dute, eta
ulertzen dute pedagogia iraunkorragoa izango den beste gizarte-mota bat
eratzeko modua dela, gizarte horretan “zoriontsu izatea” izango delarik hel-
buru nagusia.

Zentzu horretan, Ongi Bizitzeak eta zaintzen Pedagogiak hezkuntzaren ikus-
pegi holistikoa dute, hezkuntza jakintzen ondare komun berri bat sortzera bi-
deratutako prozesutzat jotzen baitute. Testuinguru horretan, funtsezkoa da
kulturarteko elkarrizketa sustatzea, mundu-ikuskera desberdinak ezagutzea
lagungarria delako errealitate desberdinetan sortutako jakintzak barneratze-
ko, eta, horrela, jakintza berriak sortzeko.

Eskola-errealitatea eta
zaintzen Pedagogia

Luz Elena Patarroyo Lépez
Ikerketa Zentrua eta Herri Hezkuntza.
Bakearen aldeko Programa-CINEP/PPP-en parte da (Kolonbia).

|zaki bizidunok eta natura elkarren mendekoak eta zaurgarriak garela aitortu-
ta, hau da, gure bizitzak osoki gauzatzeko gainerakoak behar ditugula onar-
tuta, egungo prozesu ekonomiko, sozial eta politiko neoliberal, kapitalista eta
heteropatriarkalek elkarrekiko mendekotasun horri eragin diote. Alde batetik,
desberdintasun soziala eta pobrezia sorrarazten dituztelako, eta, beste bate-
tik, nor bere buruarekin aski delako ideia zabaltzen dutelako, gizakien izaera-
tik urrunduz.

Horrek bizitzako esparru guztietan ditu ondorioak; eskola-esparruan, esate
baterako, prozesu horiek kulturaren ikuspegi androzentrikoa zabaltzen dute
egiteko moduetan, metodologietan eta hezkuntza-sistemen funtzionamendu
orokorrean.

Testuinguru horretan, premiazkoa da hezkuntza-proposamen berri bat abia-
raztea - zaintzen Pedagogia -, bizitza ardatz bihurtuko duena, eta zaintza
aukera etiko gisa hartuko duena, sistema alternatibo bidezkoagoa eta zuze-
nagoa sortzeko zaintzen jakitea beharrezkoa dela jota.

Hezkuntza-proposamen hori eskola-esparruan sartzeko, esan dugun eran, cu-
rriculum-edukiak, metodologiak eta irakaskuntza- eta ikaskuntza-prozesuak
berregituratu beharko dira zenbait mailatan. Horrek esan nahi du gizonen eta
emakumeen eguneroko harremanetan diskriminazioarekin eta berdintasun
ezarekin lotutako gatazkak ikusarazi eta konpondu behar direla, genero-ber-
dintasunaren printzipioan oinarrituta, besteak beste. Gainera, eskola-testuin-
guruan beste eragile batzuen parte-hartzea areagotu beharko da, hala nola
komunitatearena, bai eta curriculuma eta hezkuntza-metodologiak malgutu
ere, zaintzak haien printzipioetako bat izan behar duelarik.

Epe luzera, zaintzen Pedagogia barneratzeak bizitzarako gako diren gai-
tasunak lantzen lagunduko du, giza kapitala sorraraziko du, eta jarraibide
soziokulturalak zaintzen logikarekin bat mobilizatzea sustatuko du.

Rosa Maria Mujica
Fe y Alegria 44 Quisquipanchi, Cusco (Peru)
Sarearen landa eskoletan genero aholkularia.

Zaintzen Pedagogia hezkuntza-esparruan sartzeko garaian, bi gai nagusi har-
tu behar dira kontuan.

Hasteko, gogoeta-prozesu autokritiko bat sustatu behar da zerikusia duten
eragile guztien artean, honako galdera hauei erantzuteko: Zer balio sustatzen
dira eskola-testuinguruan? Jarduera pedagogikoek sustatu ala desagerrarazi
egiten dituzte bertikaltasuna eta androzentrismoa? Erantzuten al zaie ikas-
leen beharrei? Berdintasuna sustatzen al da? Amaierako xede nagusia da jar-
dunbideak berraztertzea eta hezkuntza-ekintza birbideratzea.

Bigarren, jardunbideak eta jakintzak birbideratu behar dira balio gizatiarrak
lantzen dituen hezkuntzaren ikuskera batekin bat etor daitezen. Zehaztuz,
honako hauek sustatuko dituzten hezkuntza-prozesuak abiarazi behar dira:
pertsonen harremanetarako garapena (gainerakoekin eta naturarekin har-
reman garbiak eta positiboak izaten ikasi), garapen kognitiboa (ikaskun-
tza-prozesuaren protagonista izaten ikasi) eta garapen emozionala (gainera-
ko pertsonekin harremanak izaten ikasi).

Horretarako, metodologikoki, ikasleen garapen afektiboa, intelektuala eta
psikomotorra ahalbidetuko dituzten estrategiak landu behar dira, metodolo-
gia ludikoak diseinatuz eta ikaskuntza aktiboa eta bizipenetan oinarritutakoa
sustatuz. Baina ikasleekin egiten den lan espezifikoaz harago, garrantzitsua
da elkarrizketarako eta elkartrukerako espazioak sortzea, hezitzaileek beren
jardunbideak eta egiteko moduak berraztertu ditzaten noizbehinka, dagokien
testuingurura eta ikasleen beharretara egokitzeko etengabe.

Arizmmendi l|kastolan gauzatzen duten Konfiantzaren pedagogia laguntza
eta ikasleen potentzialtasunak garatzeko aukera ematen duen hezkuntza-
eredu bat da. Konfiantzan oinarritzen da - nork bere buruarengan, gainerako
pertsonengan eta ingurunean duen konfiantza -, kudeaketaren bidezko
garapen pertsonalerako eta eraldaketa sozialerako.

Hezkuntza-eredu hori finkatzean, premisatzat aitortu dute egungo eskolak ez
diela erantzuten ikasleen beharrei, batez ere desberdintasun sozialak eta giza
izaeraren aurkakoak diren balioak nagusi dituen testuinguru sozial, ekonomi-
ko eta politiko honetan. Kezka horretatik abiatuta, eztabaidagune bat sortu
zuten hezkuntza-komunitateko zenbait kideren artean, aztertzeko nola aldatu
beharko lukeen eskolak ikasleek egungo munduan dituzten beharrei erantzu-
teko. Gerora, prestakuntza-prozesu bat egin zuten irakasleekin, eta, 2009an,
berrikuntza pedagogikoko prozesua abiarazi zuten haur-hezkuntzako geletan.
2013an, beste urrats bat egin zuten, Konfiantzaren pedagogiaren esparru teo-
rikoa landu eta hezkuntza-maila guztietarako proiektua diseinatu baitzuten.

lkuspegi teoriko batetik, Konfiantzaren pedagogia zenbait zientziaz elikatzen
da, honako hauez besteak beste: psikologia humanistaz, soziokonstruktibis-
moaz, psikologia kognitiboaz, etologiaz eta neurozientziez. Zientzia horien
ekarpenean oinarrituta, ikasleekin egiten den esku-hartzerako hiru esparru
diseinatu dira:

1. Pertsonen zaintzarako eta garapenerako baldintzak
2. Testuinguru-baldintzak
3. lrakaskuntzarako eta ikaskuntzarako baldintzak

Esku-hartzerako hiru aterki horien babespean, Arizmendi Ikastola berrikuntza
pedagogikoko prozesu sakon batean murgildu da; horri jarraikiz, espazio fisi-
koetan berregituraketa arkitektonikoa egin da, eduki didaktikoak aldatu dira
eta irakaskuntza- eta ikaskuntza-metodologiak egokitu dira.

Gasteizko Ramdn Bajo Eskola Publikoak 2014an abiarazi zuen berrikuntza
pedagogikoko prozesua, ikastetxe osoan berregituraketa arkitektonikoak eta
metodologikoak egitea ekarri duena. Berrikuntza pedagogikoko prozesuak
Europa iparraldeko hezkuntza-eredu bat hartu du oinarri, eta antzekotasun
handia du gaur egun Arrasateko Arizmendi Ikastolan finkatzen ari diren eredu
pedagogikoarekin. Ikastetxea kalitatezko eskola publiko gisa ezagutarazteko
beharrak bultzatuta erabaki zuten eredu pedagogikoa berritzea. Hori horrela,
helburu nagusietako bat izan da ikasleen hazkuntza eta garapena zaintzen di-
tuen hezkuntza-eredu bat sustatzea, haien ikaskuntza bultzatuz esperimenta-
zioan eta haien beharrak asetzean oinarritutako metodologia ludikoen bidez.

Metodologiaren ikuspegitik, ikasleen artean bultzatu nahi dituzten gaitasun
batzuk hautatu dituzte, eta espazio zabal batean, jolasaren bidez gaitasun ho-
riek lantzeko aukera ematen duten “mikro-espazioak” sortu dituzte. Haurrek
jarduerak txandakatzeko beharra dutela kontuan hartuta, eguneroko errutina
bat sortu dute, ikasleek hedatzeko (jolas librea, esperimentazioa, etab.) eta
biltzeko (jolastu ondoren erlaxatzea eta irakasleekin eta gainerako ikasleekin
haien ikaskuntzei buruz hitz egitea) aukera izan dezaten.

Berrikuntza pedagogikoko prozesu horren baitan, espazioen berregiturake-
ta arkitektonikoa ere gauzatu dute. Haur Hezkuntzako espazioa, hiru urtetik
bost urtera bitarteko ikasleena, bost mikro-espaziotan edo txokotan banatu-
tako gune garbi bat da. Mikro-espazio horietan zenbait instalazio eta mate-
rial daude, zenbait potentzialtasun lantzeko aukera ematen dutenak (artisti-
koak, sinbolikoak, motorrak, etab.). Bi urteko haurrek beren espazioa dute,
Haur Hezkuntzako gainerako ikasleengandik bananduta. Horien espazioan
hondar-kutxa, arbela, lasai egoteko espazioa, espazio artistikoa, txirrista eta
arrapala daude.

Markinako Eskola Publikoko jangela autogestionatzeko proiektua 2005ean
sortu zen ikastetxeko familia batzuen eskutik, baina 2013an zehaztu zen,
Eusko Jaurlaritzak sustatutako eskola-jangelak autogestionatzeko programa
pilotuan parte hartzea erabaki zutenean. Proiektua zenbait fasetan abiarazi
zen: hasteko, “jangela-taldea” izeneko lan-batzorde bat eratu zuten ikastetxe-
ko familiek eta irakasleek; ondoren, proiektua idatzi zuten, zenbait erakunde-
ren laguntza baliatuz ikasleen elikadura-beharrak aztertzeko - oso lagungarria
izan zen hori eguneroko eta asteroko menua finkatzeko - ; azkenik, bertako
ekoizleekin harremanetan jarri ziren produktuak lortzeko (haragia, arraina, ba-
razkiak, etab.).

Aldi berean, zenbait kolektibori zuzendutako esku-hartzea egin zen. Alde ba-
tetik, sentsibilizazio-ekintzak egin zituzten ikasleekin elikadura-beharrei eta
modu osasungarrian elikatzeak duen garrantziari buruzko kontzientzia har
zezaten; herriko baratze ekologikora bisita egin zuten, baita ere, lurrak zer
eskaintzen digun eta haren fruituak lortzeko nola zaindu behar den ikasteko.
Beste alde batetik, familiei zuzendutako zenbait jardunaldi antolatu zituzten
proiektua ezagutu zezaten, eta jakin zezaten jangelaren autogestioak eragin
positiboa izango zuela seme-alaben elikaduran. Jangela autogestionatuaren
ezarpenaren lehenengo fasea ebaluatzeko eskaera ere egin zieten. Azkenik,
ikastetxeko irakasleekin lan egin zuten, eta bereziki sukaldeko langileekin
(sukaldariak eta jangelako zaindariak), prestatzeko metodoak eta osagaiak
adosteko, eta, horrela, proiektuaren bideragarritasuna ebaluatzeko haiekin
batera.

lkastetxeak muga askori aurre egin behar izan die prozesu honetan (muga
ekonomikoak, osasunaren alorrekoak, etab.), baina, zalantzarik gabe, gaur
egun jangelaren autogestioa errealitate nabaria da ikastetxean, eta finkatu-
tako helburuak lortu dituzte.

Ondarroako Zaldupe Eskola Publikoan Hezkidetzaren alorrean gauzatutako
esperientzia ikasgeletan ikasleen artean sortzen ziren gatazkaren ondorioz
sortu zen. Arazo hori zela-eta, ikastetxeko irakasleek jakin nahi izan zuten zerk
eragiten zituen gatazka horiek, hau da, nondik sortzen ziren. Ikusi zuten ga-
tazken jatorrian gizonen eta emakumeen arteko botere-harremanak zeudela,
eta sexuekin lotutako berdintasun eza. Prozesu horrekin batera, ikastetxeko
espazioak aztertu zituzten, eta ikusi zuten atsedenaldian futbolean jokatzen
zuten ikasle talde txiki batek hartzen zuela jolastokia, eta han sortzen ziren
dinamikek eta jarrerek zenbait motatako gatazkak eragiten zituztela.

Informazio hori guztia kontuan hartuta, eskolak hezkidetzarekiko oso konpro-
miso sendoa hartu du, eta ikastetxeko eragileen artean - ikasleak, familiak
eta irakasleak - bizikidetza baketsua sustatzeko ezinbestekotzat jotzen den
hezkuntza-proposamen bat landu dute.

lkastetxe horretan hezkidetzaren alorrean egindako lehenengo esku-hartzea
ikasleen eta haien familien beharrei eta kezkei hitza emateko espazioak sor-
tzea izan da, eta, horri esker, proposamena haien beharretara egokitu da.
Espazio horietan, gainera, genero-berdintasunaren alorrean finkatutako jar-
duerak antolatu eta jarraipena egiten zaie taldean. Halaber, irakasleen eten-
gabeko prestakuntza sustatzen da, elkartrukerako sortutako espazioen bidez,
eta mankomunitatearekin ere harremanetan egoten dira, lurraldean antolatzen
diren proiektuetan parte hartzen baitute. Edukiak lantzeko, oroipen-egunei
buruzko jarduerak egiten dira, eta talde-kohesioa eta emozioak lantzeko jar-
duerak gauzatzen, metodologia ludikoen bidez.

Esku-hartzearen emaitzak agerikoak dira, ikasleen autonomia hobetu egin de-
lako, eta nesken eta mutilen arteko harremanak areagotu egin direlako, bai eta
adin desberdinetako bi sexuetako ikasleen artekoak ere.

Bogotako Toscana Lisboa Eskolan 2012an hasi ziren esku-hartze hori gauza-
tzen, eta oraindik ere martxan jarraitzen du 2017an. Helburu nagusia da be-
reziki kezkagarria den egoera bati erantzuna ematea; izan ere, neskek eskola
uzten dute erdi-mailako hezkuntzako 11. mailari iritsi baino lehen. Egoera hori,
alde batetik, amatasun goiztiarrarekin dago lotuta, eta, beste batetik, neska
horiek beren gain hartu behar izaten dituzten zaintza- eta familia-ardurekin.

Horri aurre egiteko, 9. eta 10. mailetako gazteei zuzendutako esku-hartze bat
diseinatu zuten, genero-eraikuntzari eta hark emakumeengan eta gizonen-
gan dituen eragin desberdinei buruzko gogoeta eragiteko, eta desberdinta-
sun-egoera hori sustatzen duten jarduera kulturalak eraldatzen hasteko. Esku-
hartze hori bigarren eta erdi-mailako hezkuntzetako maila guztietara hedatu
zen proiektuaren bigarren urtean.

Esku-hartzearen emaitzetako bat izan da Berdintasunaren Alde Elkartutako
Gazteen (BAEG) Mugimendua sortu dela, parekideekiko jarrerak aldatzeko
gogoeta eta eraldaketa dinamizatzen duten nerabeek eta gazteek dinami-
zatutakoa. Lanaren sexukako banaketak dakartzan ondorioei buruz gogoe-
ta sustatzen ere lagundu du, eta gai horrek neska haurren eta nerabeen bi-
zi-proiektuari ez liokeela eragin behar ohartarazten.

BAEG mugimenduari buruz azpimarratu behar da haren xede nagusia dela
sexismorik ez duen eta genero-ikuspegia duen kultura bat sustatzea hezkun-
tza-komunitatean, neska haurren, nerabeen eta emakumeen eskubideak ber-
matzearekin konprometitutakoa, eta genero-indarkeriaren modu guztiak baz-
tertzen dituena, bizikidetza baketsu baterako ardatz den heinean.

“Bizitza Komunitateak” proiektua Ciudad Quetzal hirian gauzatzen da,
Guatemalako Hiria sektorean. Inguru horretan, indarkeria- eta pobrezia-indi-
zeak oso altuak dira, eta hezkuntza formalerako sarbidea oso mugatua da;
hori horrela, haurrak eta gazteak oso goiz hasten dira lanean, baldintza eska-
setan eta zaurgarritasun-egoera larrietan.

Testuinguru horretan, EPRODEP elkarteak (Estudios y Proyectos de Esfuerzo
Popular) eta Hezkuntza Esperimentaleko eta Alternatiboko Zentroak osasun
mentalaren alorreko esku-hartze bat abiarazi dute indarkeriaren eta gerren
testuinguru horretan. Horretarako, hazkuntza pertsonaleko lantegiak anto-
latzen dituzte, dinamika introspektiboetan, erlaxazio gidatuetan eta jarduera
artistikoetan oinarritutakoak, ikasle nerabeentzat eta irakasleentzat. Lantegi
horietan esperientzia traumatikoen bi alderdi lantzen dira, mingarria dena eta
horrelako esperientzia bat bizi izanak dakarren hazkunde-potentzialtasuna.
Lantegiak astero egiten dira.

Gaur egun, esku-hartzearen eragina agerikoa da zenbait ikuspegitatik.
Nerabeen artean indarkeria murriztu egin da, hobetu egin da haien autoes-
timua, eta harreman garbiagoak eta sakonagoak izaten hasi dira. Gainera,
Giza Eskubideen inguruan egindako lanari esker indarkeria-egoerak salatzeko
ahalmena areagotu da. Maila pertsonalean, aldaketa nabarmenak gertatu dira
pertsona hartzaileengan, norberaren historia hobeki ezagutzen dutelako, eta
orain norberaren potentzialtasunei buruzko kontzientzia handiagoa dutelako.
Irakasleek, berriz, esku-hartze horri esker, lehen ezkutuan zeuden edo ikusezi-
nezko ziren indarkeria-egoerak identifikatzeko tresnak barneratu dituzte.

Landa Eskolen Sarea Peruko Cuzco departamenduko Quispicanchi probintzi-
ako 30 eskolatan gauzatzen den hezkuntza-proiektua da. Pobreziak eta indar-
keriak jotako eremua da, analfabetismo-maila altuak dituena; han, populazio-
aren %60k ez du osasun-zerbitzuen estaldurarik.

Testuinguru horretan, proiektuak 30 ikastetxe horiek dauden komunitatee-
tako ikasleekin, familiekin eta emakume buruzagiekin lan egiten du. Xedea
da pertsona bakoitzaren potentzialtasunak lantzea. Horretarako, talde-dina-
miken eta lantegien bidez, genero-berdintasuna sustatzeko, autoestimua ho-
betzeko eta sexualitate sanoa lortzeko lan egiten dute, eta indarkeria-modu
guztiak baztertzen dituzte.

Orain arte, proiektu honen emaitzetako batzuk izan dira ikasleek ikasteko eta
irakurtzeko ahalmena hobetu dutela, hobeki dakitela beren giza eskubideak
zein diren, eta eskubide horiek urratzen direnean erantzuteko tresna gehiago
dituztela. Curriculumari dagokionez, ikaskuntza-prozesuei laguntzeko eduki
artistikoak gehitu dira, kantua eta dantza adibidez, eta horrek ikasgeletako
parte-hartzea eta elkartrukea areagotzea ekarri du. Gainera, kulturarteko
ikaskuntza-proposamen elebiduna landu da. Azkenik, esku-hartzearen bidez,
komunitateetan buruzagi-papera duten emakumeen kopurua handitu da, eta
murriztu egin dira indarkeria-indizeak, bai eskoletan, bai eta etxeetan ere.

Artikulu teorikoetan eta esperientzia praktikoetan azaldutakoa kontuan hartuta,

zaintzen Pedagogia bultzatzeko bide komun batzuk finka ditzakegu:

1.

Bizitza bihurtzea banakako erabakien eta erabaki sozialen ardatz. Hori
izango litzateke sistema politiko, ekonomiko, sozial, kultural eta, beraz,
hezkuntza-sistema berri bat egituratzeko jarraibidea; onartu egin behar da
izaki bizidunen bizitza mugatua dela, eta elkarrekiko eta naturarekiko men-
dekotasuna dugula.

Gure hezkuntza-jardueren bidez eredu kapitalista heteropatriarkala zalan-
tzan jartzea. Bizitzaren eta kapitalaren arteko gatazka agerian jarri behar da,
eta gizakien bizitza eta natura interes ekonomiko hutsen eta pertsona gutxi
batzuen (“aberatsak, gero eta aberatsagoak gero eta pobreagoak diren po-
breen kontura”) mesedetan ustiatzen dituzten dinamika sozialak, ekonomi-
koak, politikoak eta kulturalak salatu behar dira. Gainera, agerian utzi behar
dira sistema horrek sorrarazitako krisiak - ingurumen-krisia, krisi ekonomi-
koa, balioen krisia eta abar -, ekintza soziala sistema bidezkoagoetarantz
bideratzeko.

Hezkuntza-helburuen eta -jardueren azterketa sakona egitea. Ikusi behar
da horiek zertan laguntzen diguten pertsonen garapen osorako eta haien
beharrak asetzeko bidean.

Curriculum-edukiak berraztertzea eta egokitzea, esparru akademiko hutse-
tik harago doazen jakintzak sustatzeko.

Ekonomia feministak, ekofeminismoak, Ongi Bizitzeak eta antzeko beste
diziplina batzuen ekarpenak aitortzea, pertsonen eta naturaren zaintza-be-
harrei erantzuteko gaitasuna izango duten sistema berriak identifikatu ahal
izateko.

Genero-ikuspegia hezkuntza-esparruan sartzeko berrazterketak eta ez-
tabaidak egitea. Emakumeek eta gizonek eskubide eta erantzukizun berak
izango dituzten imajinario kolektibo berri bat sortu behar da.



Zalantzan jartzea genero-desberdintasunak, oro har, eta lanaren sexukako
banaketa, bereziki, eta horiek guztiak ikusaraztea. Berdintasunean oina-
rritutako esperientzia eta egiteko modu berriak aurkitu behar dira, eta es-
tatuek, komunitateek eta pertsona guztiek zaintzen gaineko ardura dutela
aldarrikatu behar da.

Pertsonek, estatuek eta enpresek gainerako pertsonak eta ingurua eta na-
tura zaintzeko ardura dutela aldarrikatzea.

Giza Eskubideen eta lur-eskubideen balio eraldatzailea berreskuratzea,
pertsona guztientzat, eta emakumeentzat eta neskentzat bereziki, eskubide
horiek errespetatutako direla bermatuko duen herritartasun-eredu berri bat
sustatzeko.

Kulturarteko hezkuntza eta herrien eta gizarte anitzen arteko elkarrizketa
sustatzea, ikaskuntza eta elkartruke gisa. Jatorrizko herriek dituzten mun-
du-ikuskerak berreskuratzea balio handiko estrategia da, homogeneizazio
kulturala kolokan jartzen eta giza aniztasunaren errespetua eta balioa bul-
tzatzen dituen heinean.

Ingurumen-hezkuntza sustatzea. Kontsumo arduratsuko jarduerak bultzatu
behar dira, eta populazio guztia sentsibilizatu behar da natura zaintzeko be-
harrari buruz, azken batean gure buruak zaintzea baita hori.

Era askotako ikusmoldeak eta iritziak daudela kontuan hartzen duen
hezkuntza-ikuspegi berri bat eraikitzea, androzentrismoa gainditzeko eta
herritartasun global bat eraikitzen jarduteko.

Giza aniztasuna onartzea aldaera guztietan, eta kulturarteko prozesuak sus-
tatzea.

Irakasleen egungo papera zalantzan jartzea. Laguntzaile eta bideratzaile
izan behar dute. Horrela, hezteko modu tradizionaletan dauden bertikalta-
sun- eta aginte-harremanak gaindituko genituzke.

15.

16.

17.

18.

Gurasoen parte-hartze aktiboa sustatzea. Ezinbestekoa iruditzen zaigu,
ikasleek eskoletan eta etxeetan jasotzen duten heziketari jarraipena, kohe-
sioa eta koherentzia emateko.

Inguruak hezkuntza-komunitateetan parte hartzea sustatzea. Eskola ger-
tuko erakundeen, pertsonen eta taldeen esperientziekin aberastu behar da;
horrela, ikaskuntzak errotuko lirateke, eta ikasten jarraitzeko aukera emango
lukeen ingurune seguru bat eraikiko genuke.

Metodologia ludikoen eta partizipatiboen bidez gauzatzen diren ikaskunt-
zak sustatzea, jolasen eta eztabaiden bidez, eta ikasleek beren gain ardurak
hartuz. Elementu artistikoak sartzea, hala nola dantza, marrazketa edo mar-
golaritza. lkaskuntza aktiboa sustatzea.

Eskola-orduak eta espazio fisikoak berregituratzea. Zaintzen pedagogiak,
batzuetan, eskola-ordutegiak proposatzen diren jardueretara egokitzea es-
katzen du, eta, beste batzuetan, espazio fisikoak eta arkitektonikoak berre-
gituratzea, horiek bat etor daitezen abiarazitako berrikuntza pedagogikoko
prozesuekin.

39



3| ._EUSKO JAURLARITZA
 GOBIERNO VASCO

-
N
m

>Z

GARAPENERAKO  AGENCIAVASCA DE
LANKIDETZAREN  COOPERACION PARA
EUSKAL AGENTZIA EL DESARROLLO

ifBizkaia za1

fO!‘u aldundia por una educacién transformadora
diputacion foral

. [ ]
reoacociac.  [Nf@Red 2

>
nz
o
(2]



	Resumen-EUSK_03-07-18
	contracubierta
	cubierta



